AWON AJAKALE-ARUN NAATUBOQ N BURUSI I
Eksodu 8:20-32; 9:1-12
EKOQ 54 - FUN AWON QDO
AKOQSORI: “Idaje eniali o nti pdo OLUWA wa” (Owe 29:26)
Agbara Awen Alalupayida di Asan

Ni akoko ti ajakale-arun keta wa sori Egipti, awon alalupayida ri i pe won ko lagbara lati se afarawe ise¢ ti Mose
se. A so agbara die ti won ni paapaa di asan, a ko si tun ghé pe won se ise-iyanu miiran mo.

Sugbon Olorun sese bere lati maa fi agbara ise-iyanu R¢ han ni. A ranti bi O ti wi tele pé Oun yoo fi Eni ti
Qlorun i se han awon ara Egipti bi won si ti n sé okan won le si i beg ni Oun tubo n ran awon ajakale-arun ti o buru
Si won.

Opa OQlorun ki | se Qpa alupayida

Ninu ise-iyanu kin-in-ni, Qlorun so fun Mose pe ki 0 so opa r¢ sile, o si di ejo. Ninu ajakale-arun Kin-in-ni ati
ekeji, 0 na opa re sori omi; ninu ajakale-arun eketa Mose fi opa r¢ na ile, erupe si di ina-ori. Sugbon ninu ajakale-
arun meta ti o tele e, a ko gbd nnkan kan nipa opa naa mé. Ki i se opa alupayida yii ni o le se ise-iyanu kankan;
sugbon agbara Qlorun ti o ti opa naa leyin ni 0 se isg-iyanu naa. Nigba ti Qlorun fe fi esinsin ba ile naa ja, O wi pe
won yoo fara han ni ¢jo keji, o si ri beg lai si ase kankan lati odo Mose. Agbara Qlorun ko mo si lilo opa nikan.

lyasoto awon Eniyan Qlorun

A tun ri ifarahan miiran nipa agbara Qlorun ninu ajakale-arun ti o tele lakoko yii. O dabi eni pe awon ajakale-
arun meteeta akoko wa sori awon Heberu pelu, sugbon bi wahala wonyii ti n p¢ si i, Olorun ya awon eniyan Re
kuro lara awon ara Egipti, O si yo won kuro ninu isé or6 ti awon ota Qlorun ni lati la koja.

Bi 0 ba se pe eyi je iru ajakale-arun ti n bo wa sele tele e, ti i se arun ti o pa wé maluu, a le wi pe ko tan de ile
Goseni. Sugbon taa ni le da awon esinsin duro lati ma lo si ibi ti won ba fe 1o? Owo esinsin pupo ni 0 wa; won wa
ninu gbogbo ile ati lori gbogbo ile naa. Ko si aala kan laaarin Goseni ati iyoku ilg Egipti ti awon esinsin wonyii le
ri. Ki ni se ti omi okun nla ti o gun to egbeegberun mile ko bo ori ile, paapaa julo nibi ti bebe okun teju ti ko si si
ohun ti yoo da omi naa duro? Nitori Qlorun ti wi pe, “Nihinyi ni iwo 0 dé, ki 0 ma si rekoja, nihinyi si ni igheraga
riru omi re yio gbe duro mo” (Jobu 38:11). Pelupelu, awon ara Egipti ni lati ko nipa Eni ti Olorun
Alagbara | se ! Nitori naa Qlorun fi awon esinsin wonyii si ibi ti O n fe ki won wa.

Farao Jow¢ Sil¢ Laabg

Awon esinsin mu iponju pupo ba Farao, o si ranse pe Mose ati Aaroni lati wa gba ile naa sile lowo ajakale-arun
yii. O seleri fun won pe won le se irubo won, sugbon oun fe ki won duro ni Egipti lati se e. Awon QOmo Isragli ko
le se eyi fun idi pupg. Lona kin-in-ni, Qlorun ti so fun won lati lo si aginju, won si gbodo gboran si | lenu patapata.
Nigboose nigba ti a fi Ofin fun Israeli Olorun tenu mo on pe Oun ko fe ki awon omo Oun sin ni ibi kan sa, sugbon
ni ibi ti Oun ti yan nikan (Deuteronomi 12:11; 14:23; 15:20; 16:2).

Idi miiran ni pe awon ara Egipti n sin awon ¢ran ti awon eniyan Qlorun fi n rubo; bi awon Ju ba si pa awon eran
wonni loju awon eniyan ile naa, won yoo ri ibinu awon ara Egipti. O dabi eni pe Farao ri si eyi, nikeyin o si gha
pe ki won lo si aginju bi won ko ba ni rin jinna. Sugbon lesekese ti esinsin naa lo -- ko tile si eyo esinsin kan ti o
ku sile nigba ti Qlorun mu won kuro — Farao ko mu ileri ré se mo. A ko le gbekele ileri awon eniyan buburu rara.

A Tabuku si Maluu lyaseto

Awon ti n se awari awon nnkan ti o ti sele seyin nipa wiwa ile ti ri opo akole ni Egipti o fi han pe awon ara
Egipti maa n sin orisirisi orisa, 0 kere tan egbokonla (2,200). Okan ninu awon orisa pataki ti won n sin ni won wi
pe, 0 maa n wa si ayé nigba miiran ninu awo maluu; nitori bee awon eniyan ko le pa maluu rara nitori iberu pe ki
won ma ba a pa okan ninu awon orisa won. Ni India lonii, a fun “maluu mimo” laye lati rin kiri oju ona opopo, ati
sinu ile itaja paapaa lai je ¢ niya. Nigba ti ajakale-arun ekarun wa sori Egipti, gbogbo awon eran ti o wulo ni o kua,
ati maluu awon ara Egipti pelu. Qlorun wa ko ka awon orisa won si, O si s¢ agbara ti won ro pe won ni di ofo.

Farao mo pe awon omo Heberu yoo lo maluu ati agutan fun irubo si QOlorun won, nitori naa o ran eni kan lati lo
wo bi maluu kan ba wa laaye ni Goseni. Ko si okan ti o ki ninu awon eran won! Sugbon sibe Farao sé okan r¢ le
si Qlorun, oun ko si jowo sile.

A mo pe awon eniyan wa lonii ti won pinnu ninu okan won lati se ibi, bi Olorun si ti n mu won la wahala koja
to, bee ni inu n bi won si i. Dipo ki won kigbe pe QOlorun fun aanu, won n fi Qlorun ré nitori iponju won. Wo bi
idajo ti 0 n duro de iru eni bee ti leru to!

Oowo Kikan lara awen ara Egipti

Ajakale-arun ¢kefa ti 0 wa sori awon ara Egipti ni oowo, ki i se lara awon eniyan nikan, sugbon lara awon ¢ranko
pelu. Bi iwo ba ti ni oowo ri, iwo Yoo mo iru irora nla ti ajakale-arun oowo yii mu ba won. Iwe Mimé ko so fun
wa boya Mose so nnkan kan fun Farao nipa iponju ti 0 n bo wa vii; sugbon o duro niwaju oba o si ku eeru si oju
orun ti o di ekuru Igbulebu ti o fe si gbogbo ori ile Egipti — afi Goseni nikan ni ko fé si — o si je ki arun oowo naa
b¢ jade. Dajudaju Mose ati Aaroni rin Kiri laaarin ekuru yii pelu, sugbon oowo ko so won rara nitori Qlorun toju
won.

Awon alalupayida paapaa ko lagbara lati mu ki oowo naa ma so awon tikara won, 00WO0 naa Si mu won
kikankikan to bee ti won ko fi le duro niwaju Mose. Won ti sin Satani tokantokan, sugbon ki ni ere ti won ri gba?
Ki-i_se pe Satani yoo j¢ ki awon eniyan gba eke gbo nikan, sugbon leyia ti won ba ti sin in tokantokan, oun yoo fi
irora ati wahala pupo san an pada fun won; nikeyin wen yoo si gba idajo Olorun ti 0 wuwo ju lo.

Ninu gbogbo iyiriwo wonyii a le ri aanu Qlorun fun awon ¢lese. -Oun 1 ba ti da opolo won ra, tabi ki O pa won
lesekese patapata, sugbon O fun won ni aye sibe lati ronupiwada. -O n fi agbara Olorun otito han won, ki won ma
ba se awawi pe aimo onati 0 t6 ni o je ki awon segbe.

AWON IBEERE
Daruko ajakalg-arun ekerin, ¢karun-un ati ¢kefa.
Nje dandan ni ki Qlorun lo opa ki O to le mu awon ajakale-arun wa?
Ki ni se ti awon esinsin naa ko dé ile Goseni?
Nje a le gbekele ileri awon eniyan buburu?
Ki ni se ti o je iyanu fun awon ara Egipti nigba ti awon maluu won ka?
Ki ni mu oowo wa sara awon eniyan naa?
Nje awon alalupayida le mu ki oowo naa ma wa sara awon tikara won?

